
Құстар – біздің досымыз

Білім беру саласы: «Коммуникация»
Бөлімі: Сөйлеуді дамыту
Мақсаты: 
-  Құстар, соның ішінде жыл құстары туралы түсінік беру, құстардың тіршілігі туралы баяндау.
 - Құстар туралы жұмбақтар шешу арқылы қызығушылығын арттыру, құстар бағына саяхаттауды техникалық құрылғылардың көмегімен тамашалай отырып құстарды қорғауға деген сезімін арттыруға жетелеу.
 - Балаларды құстарды қорғауға, оларға тиіспеуге, ұя жасап қарсы алуға тәрбиелеу.
Көрнекілігі: Интерактивті тақта, слайд, «Әуенді кесте» көрнекілігі, «Электронды қазақ үйі» құралы, буклеттер «Құстар – біздің досымыз!», нақыл сөздер, үнтаспаға жазылып алынған құстар үні
Сөздік жұмыс: Құстар – досымыз, құстардың тіршілігі, қоректенеді 

	Оқу қызмет кезеңдері
	Тәрбиешінің әрекеті

	         Балалардың әрекеті

	Мотивациялық-қозғаушылық

	Шаттық шеңбер:
Балалар дөңгелене тұрып, бір-біріне құстардың атына байланысты    еркелетіп айтатын сөздерді айтады.
           - Көгершінім
           - Балапаным
           - Қарлығашым
           - Тотым , т.б
	Балалар дөңгелене тұрып, бір- біріне құстардың атына байланысты еркелетіп айтатын сөздерді айтады.

Шаттық шеңберін қызықты өткізу.

	Ұйымдастыру- іздестіру

	Кіріспе әңгіме
Қыс мезгілінің өзгерістерін сұрақ – жауап ойыны арқылы суреттеу,   әңгімелеу. Балалардың  жауаптары  тыңдалып, олардың жауаптары қорытындыланады. 
Балалар, мыналар нелердің суреттері?
Олай болса бүгінгі оқу қызметіміз құстарға байланысты болмақ. 
Ол үшін мына экранға қарайықшы.
(экраннан құстар жайлы түсінік беру)
Елімізде 500-ге жуық құстың түрі бар. Олар табиғатты зиянкестерден қорғайды. Сондықтан олар табиғат емшілері.
Олар тіршілік иелері. Олар ұрпақ өрбітеді. 
Балапандарын қанаттандырып, жауларынан қорғайды. Құстар табиғатқа сән береді. Олардың әуені табиғатты құлпыртып,
Адамдардың көңіл-күйін көтереді. Құстардың түрлері өте көп. Оның ішінде қыстап қалатын құстар туралы әңгімелесек.
- Қыс мезгілі суық, қарлы, боранды болады. Қыста суыққа төзе алатын құстар ғана қыстап қалады. Олар мына құстар: (суреттерін көрсету) торғай, қарға, кептер, сауысқан, шауқарға жатады. Басқа құстар жылы жаққа ұшып кетеді. Қыста құстар ағаштардың бұтақтарын паналап күнелтеді. Қарны ашып, тонған, жаураған құстар адамдарға жақын ұшып-қонып жүреді. Адамдар жем шашар жасап, оған жем салып, ағаштың бұтағына іліп қояды. 
- Балалар, осы құстар, ұя сөздерін әуенді кестеден «Қонжық қаламының» көмегімен тауып көрейікші. Ал құстар, ұя сөзін осы әуенді кестеден буынға бөліп сөйлем құрайық.
Балалар әуенді кестеден сөйлем құрайды.  
Сергіту сәті:
Екі қолды созайық,
Қарлығаш боп ұшайық,
Ұшып-ұшып алайық,
Торғай болып қонайық,
Сауысқан болып секіріп,
Тоқылдақ болып шоқиық.

«Құстар қалай қыстайды?» деген ертегіні оқып беру.
Балаларға отырықшы сөзін түсіндіру.
Сөздік жұмысын жүргізу. 
Сарышымшық сұр, қоңыр түсті, бауыры сары, қауырсынды кішкентай құс. 
Құр тауық – тұқымдас жабайы құс.
Тосын сәт:
- Балалар, бір құстардың дауысы естілетін сияқты, бізге құстар ұшып  келе жатыр ғой деймін.
Қарға кіреді, қолында сандығы бар?
-Сәлеметсіз бе, қарға?
Қарға: - Сәлеметсіңдер ме, балалар?
- Қош келдің, қарға, мынау қолыңдағы не ?
Қарға:  Мен сендерге қоржынмен хат әкелдім. Күншуақ тобына деп жазылыпты.
- Олай болса мен кетейін, басқа да балабақшаға баруым керек. Қоштасады. 
Қоржынды алып сұрақтарды оқимын.
Құстар туралы қандай өлең-тақпақтар білесіңдер?
Құстар жайлы қандай жұмбақтар білесіңдер? 
Адамға саулық, жақсылық тілеп жүретін және қауіп-қатерден қорғап жүретін қандай құс?
Балалар құстар жайлы білетін өлең тақпақтарын айтады.

Балаларға жұмбақтар жасыру.
Туысы дейді құстардың,
Інісі дейді тышқанның,
Тышқан да емес, құс та емес
Екеуінен де тыс қалдым.

Қызығып әр адам
Ұстап ап даладан
Жүнімен жұлып ап
Бесікке қадаған
Бұл қай құс? 


Қашаудай мықты тұмсығым
Бәсеке тігем бұл шыным
Құрт, қоңыз аулап жарысам
Орман дәрігері боп табылам.

Түсі қара мақпалдай,
Төсі ақ сыр жаққандай,
Ұшса оқтай зулайды,
Көктен жұлдыз аққандай
Биікке салған ағаш үй,
Сол ғой оның мекені.

Жаздай сайран салып ап
Қыста алысқа кетеді.
Балалар, адамға саулық жақсылық тілеп жүретін қандай құс?
 
Балалар, қарлығаш жайлы өлеңді мына электронды қазақ үйінен тыңдап бірге жаттайық.
- Олай болса барлығымыз «Қарлығаш» әнін орындайықшы. 
Ойын:  «Адасқан құстар»
Шарты: Ортада шашылған құстардың ішінен үй құстарын жеке жинау. 
- Ойын ұнады ма? 
	
Балалардың жауабы.

Қыс мезгілінде дала суық, жердің бәрі аппақ қар, қыстап қалған құстарды көреміз.

Құстардың суреттері





Балалар тәрбиешінің айтқанын мұқият тыңдады.













Балалар суреттерді қызыға қарап шықты.




Құстар, ұя деген сөздерге сөйлем құрастырды.


Балалар әуенді кестемен жұмыс жасады.

  Құстар біздің досымыз, құстарға ұя жасадық.









Балалар ертегі мазмұнын айтып берді.






Балалар сергіту жаттығуын қимыл қозғалыспен жасады.














Сәлеметсің бе, қарға.

Балалар тақпақтарын айтып шығады.
Құртты іздеп ініне
Қарағайды үңгіген.	
Тоқылдақ құс дәрігер
Қашан да ол әбігер.
Құртты іздеп ініне
Қарағайды үңгіген.
Тоқылдақ құс дәрігер
Қашан да ол әбігер.

Балалар жұмбақтардың шешуін табады.
Қарлығаш

(Жапалақ)

(үкі)



(Тоқылдақ)



(Қарлығаш)





(Қараторғай)




Электронды қазақ үйін пайдаланып балалар өлеңді  тыңдап жаттайды.

Балалар ән айтады.

Балалар ойынды қызыға ойнады.


	Рефлексивті-түзетушілік





	Қорытындылау
- Бүгінгі оқу қызметіміз не жайында болды?
- Бізге қонаққа қандай құс келді?
- Үй құстарына, дала құстарына қандай құстар жатады?
- Құстардың тұратын үйі қалай аталады, олар немен қоректенеді?
- Өте жақсы. Бүгінгі оқу қызметіне сендер жақсы қатыстыңдар. Міне, сендерге қарға тапсырмалармен бірге жұлдыздар мен тәттілерді сыйға әкеліпті. 
Оқу қызметі аяқталды, бәріне рахмет!
Оқу қызметіне қатысқан балаларды мадақтау.
	Құстар жайлы.

Қарға.

Әр бала жеке жауабын айтады



Оқу қызметіне жақсы қатысқан балаларды мадақтау.




Күтілетін нәтиже:

Біледі: Құстардың атын атап, оның тіршілігі туралы;
Игереді: Құстар табиғаттың бір бөлігі екенін түсінді;
Меңгерді: Құстардың адамға қажеттігін, қандай адамға пайдасы бар екенін меңгерді.






